
Shtëpia e Robevci, Ohër 

 
Kryetar Ivanov, Ministër Kancevska –Milevska, Drejtor Pasko Kuzman, Kryetar I Këshillit Komunal 
Dushko Jakovcevski, Mitropolit Timotej, Drejtor Paskali-Buntasheska, mysafir të nderuar. Është një nder 
për mua të jem këtu këtë pasdite për të nënshkruar këtë grant për renovimin e Kishës Peribleptos përmes 
Fondit Ambasadorial për Preservim Kulturor.  
 
Kisha Peribleptos është një thesar arkitektural dhe kulturor, një simbol i historisë së pasur të Maqedonisë 
dhe të shekujve të civilizimit Evropian që kanë kaluar këtu para nesh. Ky cep historik është në udhëkryq të 
historisë Evropiane. Via Ignacia Romake, që lidhte Romën me Bizantin dhe Evropën me Azinë, kalonte 
nëpër rrugët e këtij qyteti. 
 
Për dy mileniume, rruga shërbeu Perandorinë Bizantine dhe atë të Osmanlinjëve dhe të gjithë njerëzit e 
ndryshëm që jetonin në këto toka. Dhe Kisha Peribleptos ka vrojtuar për shekuj mbi shumë kultura që 
kanë jetuar nën muret e saj. 
 
Siç e dijmë Ohri ishte shtëpia e studiuesit, Shën Kliment, i cili e adoptoi punën e Kirilit dhe Metodiut. Ky 
qytet ka qenë qendër e mësimit për më shumë se një milenium. Dhe Kisha Peribleptos ka qëndruar për 
shekuj në këtë rreth të veçantë, duke u mbajtur në anën e malit, duke vëzhguar mrrekullinë natyrore që 
është Liqeni i Ohrit. 
 
Restaurimi i Kishës dhe i freskave do të ringjallë madhështinë e punës së artistëve të freskave Michael dhe 
Eutychius dhe të shprehjes kulturore Ortodokse.  
 
Restaurimi gjithashtu do t’i jep Ohrit një atraksion të klasit botëror për udhëtarët ndërkombtarë. Do të 
ishte shumë mire të shohim më shumë njerëz që vijnë në Maqedoni për të parë thesaret e saj, të takojnë 
njerzit e saj dhe të ndërtojnë ekonominë e saj. Ruajtja e trashigimisë kulturore të Maqedonisë e bën atë një 
destinacion më tërheqës për udhëtim. Në këtë mënyrë, projektet për preservimin e kulturës e kthejnë 
vëmendjen ndaj Maqedonisë dhe të kaluarës së saj Evropiane duke shëndritur mbi historinë e pasur të 
vendit. 
 
Që nga fillimi i programit të Fondit Ambasadorial për Preservimin e Kulturës më 2001, Shtetet e 
Bashkuara, nëpërmjet të Ambasadës sonë në Shkup kanë përkrahur: 
 

- Konservimin e “Stoa” Ndërtesa Publike në vardarski Rid 
- Gërmimet Arkeologjike në Forumin para-Romak në Stobi 
- Restaurimin e Kishës Sv. Spas në Shkup 
- Preservimin e observatorit megalitik në Kokino 
- Restaurimin e Hamamit në Tetovë 
- Konservimin e Manuskripteve Slave dhe Greke të shekullit të 12-të 
- Restaurimin e Hamamit Daut Pasha në Shkup 

 
Në përfundim, dëshiroj t’u falënderoj që na keni mirëpritur sot këtu në Ohër dhe që na u bashkangjitët të 
punojmë së bashku në këtë projekt. Faleminderit edhe kolegëve të mi në Zyrën për Marrëdhënie me 
Publikun. Secili nga projektet e përkrahur nga Fondi Ambasadorial për Trashigiminë Kulturore kontribuon 
për lidhjet e afërta dhe të partneritetin Strategjik në mes dy vendeve tona. Dhe këto reflektojnë respektin e 
madh të Amerikës për Maqedoninë dhe trashëgiminë kulturore. 
 
Ju faleminderit 
 

 

 

 

 


